
Comunicado de funcionarios e demais traballadores 
do Concello de Santiago
Os funcionarios e demais traballadores do Concello de Santiago de Compostela, ante os últimos acontecementos que poñen en dúbida a profesionalidade e honorabilidade do persoal do Rexistro Xeral, querémonos solidarizar cos nosos compañeiros e mostrar o noso apoio máis firme ao labor que durante máis de 30 anos levan desempeñando no devandito servizo. 

As palabras pronunciadas no día de onte nas que se quere alertar á cidadanía sobre un presunto funcionamento anómalo e arbitrario do Rexistro faltan á verdade e cuestionan o traballo diario de quen conformamos esta Administración.

Estas acusacións afectan non só aos destinatarios directos das mesmas, os traballadores do Rexistro, senón ao conxunto do persoal deste Concello, que desempeña o seu labor con total profesionalidade e dedicación, sen ningún tipo de partidismo. 

Ante esta situación inédita, xa que nunca antes se involucrara aos funcionarios en cuestións que teñen que quedar dentro do debate político, manifestamos o noso rexeitamento a este tipo de actitudes e o respaldo total aos compañeiros cuestionados. 

Santiago de Compostela, 27 de novembro de 2009
